
    Avqustun 18-də Azərbaycan
Respublikasının Prezidenti İlham
Əliyev Koreya Xalq Demokratik
Respublikasının ölkəmizdə yeni
təyin olunmuş fövqəladə və səla-
hiyyətli səfiri Sin Xon Çxolun eti-
madnaməsini qəbul edib.
    Səfir etimadnaməsini Prezident
İlham Əliyevə təqdim etdi.
    Sonra dövlətimizin başçısı səfirlə
söhbət etdi.
    Qəbula görə dövlətimizin baş-
çısına təşəkkürünü bildirən səfir
Koreya Xalq Demokratik Respub-
likası Dövlət Şurasının Sədri Kim
Çen Inın salamlarını Prezident İlham
Əliyevə çatdırdı.
    Prezident İlham Əliyev salam-
lara görə minnətdarlığını bildirdi,
onun da salamlarının Koreya Xalq
Demokratik Respublikası Dövlət
Şurasının Sədrinə çatdırmağı xahiş
etdi.
    Azərbaycanın Qoşulmama Hə-
rəkatına uğurlu sədrliyi münasi-
bətilə təbriklərini çatdıran səfir
xalqımızın Ümummilli Lideri Heydər

Əliyevin 1985-ci ildə Koreya Xalq
Demokratik Respublikasına səfə-
rinin məmnuniyyətlə xatırlandığını
bildirdi. O, Azərbaycanın və Ko-
reya Xalq Demokratik Respubli-
kasının beynəlxalq təşkilatlar çər-
çivəsində uğurlu əməkdaşlığının
vacibliyini vurğuladı, iki ölkənin
parlamentləri, eləcə də Yeni Azər-
baycan Partiyası ilə Koreya Xalq
Demokratik Respublikasının Əmək
Partiyası arasında əməkdaşlığın
inkişaf etdirilməsinin önəmini qeyd
etdi. Sin Xon Çxol Azərbaycanın
neft-qaz sahəsində zəngin təcrü-
bəsini nəzərə alaraq Koreya Xalq
Demokratik Respublikasından olan
tələbələrin Azərbaycanda bu sa-
hədə təhsil almasının vacibliyini
diqqətə çatdırdı.
    Dövlətimizin başçısı ölkələrimiz
arasında əlaqələrin qarşılıqlı ma-
raqdoğuran sahələrdə gələcəkdə
də inkişaf edəcəyinə əminliyini
bildirdi. Ulu Öndər Heydər Əliyevin
1985-ci ildə Koreya Xalq Demo-
kratik Respublikasına səfərini xatır -

ladan Prezident İlham Əliyev bu
səfərin sonrakı illərdə – Ümum-
milli Liderin müstəqil Azərbaycana
rəhbərliyi dövründə Koreya Xalq
Demokratik Respublikası ilə əla-
qələrin inkişafına təkan verdiyini
qeyd etdi.
    Prezident İlham Əliyev Qoşulma -

ma Hərəkatının 2019-cu ildə Azər-
baycanda keçirilən Zirvə görüşü
çərçivəsində Koreya Xalq Demo-
kratik Respublikasının yüksək sə-
viyyəli nümayəndə heyəti ilə gö-
rüşünü məmnunluqla xatırladı, Qo-
şulmama Hərəkatı, BMT və digər
beynəlxalq təşkilatlar çərçivəsində

ölkələrimiz arasında əlaqələri diq-
qətə çatdırdı.
    Dövlətimizin başçısı parlament -
lər, hakim partiyalar arasında mü-
nasibətlərin və mədəni əlaqələrin
genişləndirilməsinin vacibliyini
vurğuladı.

AZƏRTAC

Prezident İlham Əliyev Koreya Xalq Demokratik Respublikasının 
Azərbaycanda yeni təyin olunmuş səfirinin etimadnaməsini qəbul edib

    Avqustun 18-də Azərbaycan
Respublikasının Prezidenti İlham
Əliyev Tacikistan Respublikasının
ölkəmizdə yeni təyin olunmuş föv-
qəladə və səlahiyyətli səfiri İlxom
Abduraxmonun etimadnaməsini
qəbul edib.
    Səfir etimadnaməsini Prezident
İlham Əliyevə təqdim etdi.
    Sonra səfirlə söhbət edən döv-
lətimizin başçısı Azərbaycan ilə
Tacikistan arasında münasibətlərin
qardaşlıq və dostluq xarakteri da-
şıdığını vurğuladı, hökumət üzvləri,
parlamentlər, ictimai təşkilatlar
xətti ilə daim təmasların və qarşılıqlı
səfərlərin həyata keçirildiyini dedi.
    Prezident İlham Əliyev Taci-
kistana dövlət səfərini məmnunluqla
xatırladı, səfər çərçivəsində apa-
rılmış müzakirələr zamanı müəy-
yənləşdirilmiş hədəflərə nail olun-
ması istiqamətində ardıcıl fəaliy-

yətin həyata keçirildiyini bildirdi.
Dövlətimizin başçısı Tacikistana

səfəri zamanı bu ölkənin və Dü-
şənbənin inkişafının şahidi oldu-

ğunu vurğuladı.
    Azərbaycan Prezidenti iqtisa-
diyyat, ticarət, nəqliyyat, logistika
və digər sahələrdə ikitərəfli əmək-
daşlığın daha da genişləndirilməsi
üçün bir çox təşəbbüslərin olduğunu
diqqətə çatdırdı, ölkələrimiz ara-
sında tərəfdaşlıq əlaqələrinin möh-
kəmləndiyini qeyd etdi.
    Prezident İlham Əliyev Azər-
baycanın və Tacikistanın regionları
arasında əməkdaşlığın və şəhər-
lərarası birbaşa əlaqələrin yaradıl-
masının vacibliyini bildirdi.
    Səfir, ilk növbədə, Tacikistan
Prezidenti Emoməli Rəhmonun sa-
lamlarını dövlətimizin başçısına
çatdırdı.
    Prezident İlham Əliyev salam-
lara görə minnətdarlığını bildirdi,
onun da salamlarını Tacikistan Pre-
zidentinə çatdırmağı xahiş etdi və
Prezident Emoməli Rəhmonu Azər-

baycana dövlət səfərinə dəvət etdi.
    Səfir İlxom Abduraxmon döv-
lətimizin başçısının Tacikistana sə-
fəri zamanı ikitərəfli əlaqələrin in-
kişafı baxımından çox vacib və sə-
mərəli müzakirələrin aparıldığını
vurğuladı, müxtəlif səviyyələrdə,
o cümlədən parlament sədrlərinin
səfərlərinin önəmini qeyd etdi, hö-
kumətlərarası komissiyanın bu ya-
xınlarda iclasının keçirildiyini xa-
tırladı, ölkələrimizin beynəlxalq
təşkilatlar çərçivəsində də uğurla
əməkdaşlıq etdiyini vurğuladı.
    İlxom Abduraxmon Bakı ilə Dü-
şənbə arasında birbaşa aviareyslərin
açılmasının turizm sahəsində əmək-
daşlığımızın inkişafına ciddi təkan
verəcəyini qeyd etdi. O, Azərbay-
canın sürətli inkişafının, Bakının
gözəlliyinin və şəhərin memarlıq
üslubunun onda dərin təəssürat
hissi yaratdığını dedi.

Prezident İlham Əliyev Tacikistanın 
Azərbaycanda yeni təyin olunmuş səfirinin etimadnaməsini qəbul edib

    Avqustun 18-də Azərbaycan Respublikasının Prezidenti İlham Əliyev Kolumbiya Res-

publikasının ölkəmizdə yeni təyin olunmuş fövqəladə və səlahiyyətli səfiri Luis Fernando

Kuartas Ayalanın etimadnaməsini qəbul edib.

    Səfir etimadnaməsini Prezident İlham Əliyevə təqdim etdi.

    Sonra dövlətimizin başçısı səfirlə söhbət etdi.

    Səfir Azərbaycan ilə Kolumbiya arasında siyasi əlaqələrin yaxşı səviyyədə olduğunu

qeyd etdi, ölkələrimizin Xarici İşlər nazirlikləri arasında siyasi məsləhətləşmələr

mexanizminin uğurla inkişaf etdiyini bildirdi. Minatəmizləmə sahəsində kolumbiyalı mü-

təxəssislərin Azərbaycanda fəaliyyət göstərdiyi qeyd olundu. Luis Fernando Kuartas

Ayala ölkələrimiz arasında turizm sahəsində əlaqələrin daha da genişləndirilməsi üçün

böyük potensialın olduğunu vurğuladı.

    Səfir ölkəmizdə akkreditə edilmiş diplomatik korpusun nümayəndələrinin Ağdama

səfərində iştirak etdiyini, həmin ərazilərdə aparılan bərpa-quruculuq işləri ilə yerində

tanış olduğunu bildirdi.

    Dövlətimizin başçısı Azərbaycan ilə Kolumbiya arasında siyasi əlaqələrin məmnunluq

doğurduğunu vurğuladı, ölkələrimizin BMT, Qoşulmama Hərəkatı çərçivəsində səmərəli

əməkdaşlıq etdiyini və daim bir-birini dəstəklədiyini dedi.

    Prezident İlham Əliyev iqtisadi-ticari əlaqələrin genişləndirilməsi üçün böyük

imkanların olduğunu vurğuladı, mədəniyyət sahəsində əlaqələrin genişləndirilməsinin

vacibliyini bildirdi.

Prezident İlham Əliyev Kolumbiyanın 
Azərbaycanda yeni təyin olunmuş səfirinin etimadnaməsini qəbul edib

    “Heydər Əliyev İli” çərçivəsində
Naxçıvanda baş tutan “Heydər Əliyev
– 100” Diaspor Gənclərinin IV Yay
Düşərgəsinin rəsmi bağlanış mərasimi
keçirilib.
    Mərasimi açıq elan edən Diasporla
İş üzrə Dövlət Komitəsinin şöbə mü-
diri Vəsilə Vahidqızı Ulu Öndər
Heydər Əliyevin 100 illik yubileyinə
həsr olunmuş düşərgənin gənclərin
yaddaşında silinməz iz buraxacağına
inandığını bildirib.
    Daha sonra bir həftə davam edən
Yay düşərgəsini əks etdirən video-
xülasə nümayiş etdirilib.
    Naxçıvan Muxtar Respublikasında
Azərbaycan Respublikası Preziden-

tinin səlahiyyətli nümayəndəsi
Fuad Nəcəfli düşərgənin Naxçı-
vanda keçirilməsindən və iştirak-
çıların Naxçıvanda aparılan ye-
nidənqurma və quruculuq işləri,
eləcə də bu qədim diyarın tarixi
yerləri ilə tanışlığından məmnun
olduğunu söyləyib. O, Prezident
cənab İlham Əliyev tərəfindən
təsdiq olunmuş “Naxçıvan Muxtar

Respublikasının sosial-iqtisadi inkişafına dair
2023-2027-ci illər üçün Dövlət Proqramı”nın
icrası sayəsində yaxın beş ildə Naxçıvanda
böyük işlər görüləcəyini vurğulayaraq, düşərgə
iştirakçılarını beş ildən sonra yenidən Nax-
çıvana dəvət edib: “Mən sizinlə sağollaşmıram,
“Aramıza xoş gəldiniz” deyirəm”.
    Diasporla İş üzrə Dövlət Komitəsinin sədri
Fuad Muradov IV Yay Düşərgəsinin təşkilində
göstərdikləri dəstəyə görə Heydər Əliyev

Fonduna və Naxçıvan Muxtar Respublikasında
Azərbaycan Respublikası Prezidentinin Sə-
lahiyyətli Nümayəndəliyinə təşəkkür edib.
Komitə sədri artıq ənənə halını alan düşərgə-
lərin Prezident cənab İlham Əliyevin və
Birinci vitse-prezident Mehriban Əliyevanın
tövsiyələrinə uyğun olaraq xaricdə yaşayan
azərbaycanlı gənclərin Vətənlə əlaqələrini
intensivləşdirmək və öz soykökünə, mədə-
niyyətinə bağlılığını qoruyub saxlamaq məq-
sədi daşıdığını vurğulayıb, gəncləri diaspor
fəaliyyətində və Azərbaycan həqiqətlərinin
təbliğində fəal olmağa çağırıb.
    Düşərgə iştirakçılarına sertifikatlar təqdim
olunduqdan sonra tədbir bədii hissə ilə ye-
kunlaşıb.
    Qeyd edək ki, avqustun 12-dən 18-dək
davam edən Diaspor Gənclərinin IV Yay
Düşərgəsi Azərbaycan Respublikası Diasporla
İş üzrə Dövlət Komitəsinin təşkilatçılığı ilə
gerçəkləşdirilib. Düşərgənin tərəfdaşı Heydər
Əliyev Fondu, təşkilati dəstək Naxçıvan
Muxtar Respublikasında Azərbaycan Res-
publikası Prezidentinin Səlahiyyətli Nüma-
yəndəliyinə məxsus olub.  
    Diaspor tarixinin möhtəşəm layihələrindən
biri hesab olunan IV Yay Düşərgəsində 53
ölkəni təmsil edən 100-dən çox gənc iştirak
edib.  Onların arasında həm dünyanın müxtəlif
ölkələrində yaşayan azərbaycanlılar, həm də
Azərbaycana dost münasibəti bəsləyən xalq-
ların nümayəndələri olub. Layihənin Heydər
Əliyevin bir əsr öncə dünyaya gəldiyi qədim
Naxçıvan şəhərində keçirilməsi xüsusi önəm
daşıyıb. 

Diaspor Gənclərinin IV Yay Düşərgəsinin rəsmi bağlanış mərasimi keçirilib

    Tədbirdə əvvəlcə Azərbaycan Respubli-
kasının Dövlət Himni səsləndirilib.
    Naxçıvan Muxtar Respublikasında Azər-
baycan Respublikası Prezidentinin səlahiy-
yətli nümayəndəsi Fuad Nəcəfli bildirib ki,
Ümummilli Lider Heydər Əliyevin ölkə-
mizdə ilk dəfə siyasi hakimiyyətə gəldiyi
illərdə atdığı taleyüklü addımlardan biri də
gənclərin təhsilinin və hərtərəfli inkişafının
diqqətdə saxlanılması idi. Sovet İttifaqının
mötəbər ali təhsil ocaqlarında təhsilə cəlb
edilən gənclər müstəqillik əldə etdikdən
sonra ölkəmizin əsas hərəkətverici qüvvəsinə
çevrildilər. Ulu Öndərimiz siyasi hakimiyyətə
qayıtdıqdan sonra gənclərin təhsilinə qayğı
ənənəsi daha geniş imkanlarla davam etdi-
rildi, bu günümüzün etibarlı kadr potensialı
formalaşdırıldı.
    Qeyd edilib ki, bu gün Azərbaycanda

Heydər Əliyev siyasi xətti uğurla davam et-
dirilir. Bu siyasi xəttin əsasında qalib ölkə-
mizin bütün sahələrdə öz sözünü deyən
inkişaf dinamikası dayanır. Prezident cənab
İlham Əliyev tərəfindən gənclər siyasəti
uğurla həyata keçirilir. Ölkə başçısının təsdiq
etdiyi “Naxçıvan Muxtar Respublikasının
sosial-iqtisadi inkişafına dair 2023-2027-ci
illər üçün Dövlət Proqramı”nda da təhsil ən
prioritet sahə kimi əsas yer tutur. Dövlət
Proqramında nəzərdə tutulan təhsil qurucu-
luğunun əsas hədəfi gənclərin gələcəyə və
mötəbər tribunalara hazırlanmasıdır.
    Növbəti həftədən proqramın alt istiqa-
mətləri üzrə konkret tədbirlərə başlanılacağını
diqqətə çatdıran səlahiyyətli nümayəndə qısa
zamanda reallaşdırılacaq bu tədbirləri bugünkü
görüşdə iştirak edən gənclər üçün yaxşı fürsət
kimi dəyərləndirib, bu imkanlardan yarar-

lanmağı, təhsillərini inamla davam etdirməyi
tövsiyə edib. Gələcəyimiz olan gənclərin yi-
yələndikləri biliklərin 10 il sonra ölkəmizin
gələcək inkişafında öz sözünü deyəcəyinə
əminliyini ifadə edən Fuad Nəcəfli gənclərə
təhsillərində və gələcək fəaliyyətlərində uğur-
lar arzulayıb.
    Naxçıvan Muxtar Respublikasının təhsil
naziri Rəhman Məmmədov çıxış edərək cari
tədris ilində qazanılan uğurları diqqətə çatdırıb.
Bildirilib ki, cari tədris ilində ümumtəhsil
məktəblərini 3166 məzun bitirib. Muxtar
respublika məzunlarının 94 faizi ali və orta
ixtisas təhsili müəssisələrinə qəbul imtahan-
larında iştirak edib. Onlardan 196 nəfəri bu-
raxılış və qəbul imtahanlarında, ümumilikdə,
500-700 arası bal toplayıb. 84 məktəb yüksək
nəticə verib ki, bunun da 57-si, yaxud 68
faizi kənd məktəbləri olub.

    Nazir qeyd edib ki, təhsili xüsusi nailiy-
yətlərlə başa vuran 20 məzun “Qızıl”, 24
məzun isə “Gümüş” nişana layiq görülüb.
“Qızıl” nişana layiq görülənlər ölkə üzrə 16,
“Gümüş” nişana layiq görülənlər isə 25 faiz
təşkil edir. Şərur rayonunun Kürçülü kənd
tam orta məktəbinin məzunu Mikayıl Cəfərli
691 bal toplayaraq II ixtisas qrupu üzrə ölkə
birincisi olub. Bununla yanaşı, Dövlət İmtahan
Mərkəzinin elmi-statistik təhlilinə əsasən
ötən il məzunların ali təhsil müəssisələrinə
qəbulolma göstəricilərində ilk onluqda muxtar
respublikanın 1 şəhər və 5 rayonu yer alıb.
    Rəhman Məmmədov təhsili xüsusi nai-
liyyətlərlə başa vuran, imtahanlarda yüksək
nəticə göstərən məzunları təbrik edib, onların
yaxşı təhsil alması üçün göstərilən dövlət
qayğısına görə Azərbaycan Respublikasının

Təhsili xüsusi nailiyyətlərlə başa vurmuş və qəbul imtahanlarında yüksək bal toplamış məzunlarla görüş keçirilib

Ardı 3-cü səhifədə

Prezidenti cənab İlham Əliyevə muxtar res-
publikanın təhsil işçiləri adından minnətdar-
lığını bildirib.
    Valideynlərdən Səxavət Bəylərli və mə-
zunlardan I ixtisas qrupu üzrə muxtar res-

publika birincisi Rəna Rəhimli çıxış edərək
yaradılan şəraitə və göstərilən qayğıya görə
minnətdarlıq ediblər.
    Sonra 2022-2023-cü tədris ilində tam orta
təhsilini xüsusi nailiyyətlərlə başa vuran 20

məzuna “Qızıl”, 24 məzuna isə “Gümüş”
nişanlar təqdim olunub.
    Naxçıvan Muxtar Respublikasında Azər-
baycan Respublikası Prezidentinin səlahiyyətli
nümayəndəsi Fuad Nəcəfli ayrı-ayrı ixtisas

qrupları üzrə ən yüksək nəticələr göstərərək
muxtar respublika birincisi olmuş gəncləri
mükafatlandırıb, tədbirdə iştirak edən mə-
zunlarla xatirə fotosu çəkdirib.

“Şərq qapısı”

    Xəbər verdiyimiz kimi, avqustun 18-də Naxçı-
vanda Diasporla İş üzrə Dövlət Komitəsi və
Heydər Əliyev Fondunun birgə təşkilatçılığı ilə
keçirilən “Heydər Əliyev – 100” Diaspor Gənc -
lərinin IV Yay Düşərgəsinin bağlanış mərasimi
keçirilib. 
     Tədbirdən sonra Azərbaycan Respublikası Di-
asporla İş üzrə Dövlət Komitəsinin sədri Fuad
Muradov düşərgənin təşkili, əhəmiyyəti, diaspor komitəsi tə-
rəfindən reallaşdırılan layihələr, işlər barədə “Şərq qapısı”
qəzetinə müsahibə verib: “Birincisi, bizə bu şəraiti yaratdıqlarına

görə başda Prezidentimizin səlahiyyətli nümayəndəsi
olmaqla Naxçıvan əhalisinə təşəkkür edirəm. Düşərgə
müddətində elə gözəl əhvali-ruhiyyə var idi ki, hər gün
gənclər yeni Naxçıvanı tanıyırdı, hər gün yeni məlumatlar
alır, təəssüratlarını zənginləşdirirdilər. Eyni zamanda
bildirmək istəyirəm ki, cənab Prezidentin verdiyi tapşırıqlar
əsasında biz sistematik bir iş həyata keçiririk. Bu o de-
məkdir ki, təkcə 5 ildən sonra yox, 10 ildən, 15 ildən

sonra biz bugünkü Yay düşərgəsinin bəhrəsini görəcəyik.
Bizim diaspor hərəkatında yeni simalar yer alacaq, artıq bilikli,
bacarıqlı, daha çox məlumat əldə etmiş indiki gənclərimiz

növbəti illərdə peşəkar diaspor fəaliyyəti ilə məşğul olacaqlar.
    Fuad Muradov qeyd edib ki, Naxçıvanın xüsusi gözəlliyi,
xüsusi gücü vardır. Ulu Öndər Heydər Əliyevin vətənidir.
Hər bir guşədə Ulu Öndərin hələ Sovet İttifaqı zamanından
dəstəyi, dəstxəti görünür. Bu gənclərimiz üçün böyük bir
stimuldur, böyük bir motivasiyadır ki, onlar Ümummilli
Liderimizin anadan olduğu yerdə oldular: – Bir həftə ərzində
gənclər burada müxtəlif qonaqlarla tanış oldular, hər gün
bizim yeni və təkrarolunmayan müzakirələrimiz aparıldı.
Hər düşərgədə proqram yeni olur, heç vaxt təkrarçılığa yol

Azərbaycan Respublikasının Diasporla İş üzrə Dövlət Komitəsinin sədri Fuad Muradov: “Gənclərimiz üçün 
böyük bir stimuldur, böyük bir motivasiyadır ki, onlar Ümummilli Liderimizin doğma yurdunda  oldular”

Ardı 4-cü səhifədə



verilmir. Bizim bir ümumi istiqamətimiz var ki, bu da ürə-
yimizdə olan, hər zaman qarşılarında baş əydiyimiz şəhid
anaları, qazilərimizdir. Və hər yay düşərgəsinin xüsusi bir
yerində onlarla bizim gənclər görüşür, fəxarət hisslərini
çatdırırlar, onlar haqqında sonradan həm paylaşımlar edirlər,
həm də ürək sözlərini yazırlar. Və həmin müzakirələrdə
çox duyğulu anlar yaşanır. Eyni zamanda hər gün Azərbaycan
dili dərsləri keçilir. Bunun üçün bizim peşəkar müəllimimiz
var, hansı ki biz onun müəllifliyi ilə xüsusi olaraq xaricdə
yaşayan azərbaycanlılar üçün dərsliklər çap etdirmişik.
Artıq həmin vəsaitin ikinci cildi də hazırlanır. Və təbii ki,
bizim diplomatlarımız, vaxtilə Ulu Öndər Heydər Əliyevlə
birgə fəaliyyət göstərən insanlar da Naxçıvandakı müzakirələrə
xüsusi maraq qatmışdır. Fürsətdən istifadə edib demək is-
təyirəm ki, böyük İrəvan nəslinin nümayəndəsi də Naxçıvanda
idi. O, Naxçıvandan bütün dünyaya müraciət etdi ki, dağın
o tayı onun vətənidir və o inanır ki, yaxın zamanda öz
vətəninə qovuşacaq. Eyni zamanda Almaniyadan çox məşhur
ədəbiyyatşünas, türkoloq Mixael Hess də buradaydı. Siz
bilirsiz ki, o, Qarabağ tarixi haqqında almanca kitab yazıb.
O kitab artıq bir neçə dilə tərcümə olunub, diaspor komitəsi
də bu prosesdə yaxından iştirak edib. Ümumiyyətlə, düşərgə
haqqında çox danışmaq olar. Bu düşərgənin əsas qayəsi
ondan ibarət oldu ki, gənclər Naxçıvanı çox sevdi, Naxçıvanı
çox bəyəndi və biz inanırıq ki, Naxçıvanda gedən bugünkü
islahatlar yaxın zamanda çox böyük bəhrə verəcək.
    Fuad Muradov bildirib ki, Ulu Öndər Heydər Əliyev
hər zaman gənclərə böyük diqqət ayırıb, dəstək verib: –
Mən də o gənclərdən biri olmuşam və həm Ulu Öndər,
həm də möhtərəm Prezidentimiz cənab İlham Əliyev tərə-
findən gənclər hərəkatının üzvü olaraq dəstək görmüşəm.
Təbii ki, gənclərlə işləmək hər zaman xoşdur. Bilirsiniz ki,
gəncliyin dövrü yoxdur, gəncliyin ancaq gələcəyə baxışı
vardır və onlar hər zaman daha yaxşı, daha möhtəşəm
işləri görmək arzusu ilə yaşayırlar. Bütün bu işlərdə gənclərə
uğurlar arzulayıram.

- Nail ƏSGƏROV

Naxçıvan Muxtar Respublikası
Ailə, Qadın və Uşaq Problemləri
üzrə Dövlət Komitəsi 2023-cü ilin
aprel ayından etibarən rayon və
kənd lərdə vətəndaş qəbulunu həyata
keçirir.

Bu məqsədlə Naxçıvan Muxtar
Respublikası Ailə, Qadın və Uşaq

Problemləri üzrə Dövlət Komitəsinin sədri Ramilə Seyidova
Kəngərli  rayon Şahtaxtı kənd İcra Nümayəndəliyinin inzibati
binasında Şahtaxtı kənd sakinləri ilə görüşüb, onların müra-
ciətlərini dinləyib.
    Görüşdə kənd sakinlərinin müraciət və şikayətləri dinlənilib,
protokollaşdırılıb. Müraciətlər, əsasən, işlə təmin olunma,
mülk məsələsi maddi yardım, ünvanlı dövlət sosial yardım,
məktəbli geyim forması və dərs ləvazimatının verilməsinə
köməklik göstərilməsi və digər məsələlərlə bağlı olub.
    Vətəndaşlara müraciətlərlə bağlı hüquqi izahat verilib, ko-
mitənin səlahiyyət dairəsinə aid 3 müraciət yerindəcə həll
olunub və digər  məsələlər isə səlahiyyət xaricində olduğu
üçün aid orqanlar qarşısında vəsatət qaldırılması ilə əlaqədar
qeydiyyatı aparılıb.
    Görüşdə Kəngərli Rayon İcra Hakimiyyəti başçısının
müavini Səriyyə Qurbanova  iştirak edib.
Naxçıvan Muxtar Respublikası Ailə, Qadın və Uşaq Problemləri

üzrə Dövlət Komitəsinin mətbuat xidməti

Vətəndaş qəbulu olub

419 avqust 2023-cü il “Şərq qapısı” qəzeti

Qeydiyyat №: 575

Əlyazmalara cavab verilmir
və onlar geri qaytarılmır

ØßÐÃqapısı
Ünvan: AZ-7000,

Naxçıvan şəhəri, “Təbriz” küçəsi 14.

Telefonlar: Məsul katib: 545-62-47 
Şöbələr: 545-81-44, 545-51-18

Müxbirlər: 545-75-21, Faks: 544-52-52
E-mail: info@serqqapisi.gov.az

Nömrəyə məsul: Güntac Şahməmmədli

Qəzet redaksiyanın kompüter mərkəzində yığılıb, səhifələnib və
Əcəmi NPB-də ofset üsulu ilə çap olunmuşdur.

Tiraj: 1000. Sifariş № 491
Baş redaktor:

MEHRİBAN SULTANOVA

    Naxçıvan Muxtar Respublikası Eko-
logiya və Təbii Sərvətlər Nazirliyi və
Yeni Azərbaycan Partiyası Naxçıvan
Muxtar Respublika Təşkilatının birgə
təşkilatçılığı ilə Ümummilli Lider Heydər
Əliyevin 100 illiyinə həsr olunan tədbir
keçirilib. Əvvəlcə Azərbaycan Respub-
likasının Dövlət Himni səsləndirilib, şə-
hidlərimizin və Ümummilli Lider Heydər
Əliyevin əziz xatirəsi bir dəqiqəlik sükutla
yad edilib. 
    Tədbiri giriş sözü ilə nazir müavini,
nazir vəzifələrini müvəqqəti icra edən
Xanlar Mustafayev açaraq bildirib ki,
Ümummilli Lider Heydər Əliyev hər
zaman Azərbaycan Respublikasında digər
sahələrin inkişafı ilə yanaşı, ekoloji və-
ziyyət, ətraf mühitin mühafizəsinə də
qayğı ilə yanaşıb. Hələ sovet hakimiyyəti
illərində Ulu Öndərin təşəbbüsü nəticə-
sində Azərbaycanda yaşıllaşdırma təd-
birləri həyata keçirilib, nadir flora və
fauna növlərinin qorunması, mühafizə
edilməsi istiqamətində konkret dövlət
siyasəti müəyyən edilib. Müstəqillik
dövründən sonra bütün sahələrdə olduğu
kimi, ətraf mühitin mühafizəsi və təbii
sərvətlərdən istifadəyə xüsusi diqqət
göstərilib. Məhz bunun nəticəsidir ki,
ekoloji sahədə bir sıra nailiyyətlər əldə
olunub. Mövcud ekoloji problemlərin
sistemli həllini təmin etmək məqsədilə
Ulu Öndərin 2003-cü il 18 fevral tarixli
Sərəncamı ilə “Azərbaycan Respubli-

kasında ekoloji cəhətdən dayanıqlı
sosial-iqtisadi inkişafa dair” və “Azər-
baycan Respublikasında meşələrin
bərpa edilməsi və artırılmasına dair”
Milli proqramlar təsdiq olunub.
Ümummilli Liderin başlatdığı bu
strateji xətti onun layiqli davamçısı
və siyasi varisi cənab İlham Əliyev
uğurla davam etdirir. Ölkədə ətraf
mühitə mənfı təsir edən amillərin qarşı-
sının alınması, ekoloji vəziyyətin yax-
şılaşdırılması, ətraf mühitin mühafizəsi
və təbii sərvətlərdən səmərəli istifadə
problemlərinin həlli sahəsində konkret
vəzifələr qarşıya qoyulub. 
    Xanlar Mustafayev bildirib ki,
“Heydər Əliyev İli” ilə əlaqədar Nax-
çıvan Muxtar Respublikasında 440,1
hektar ərazidə yaşıllaşdırma tədbirlərinin
keçirilməsi nəzərdə tutulub. 254 hektar
ərazidə yaşıllaşdırma işləri yekunlaşdı-
rılıb. Nazir müavini payız əkini möv-
sümünə 186,1 hektar ərazidə yaşıllaş-
dırma işlərinin həyata keçiriləcəyini
diqqətə çatdırıb.
    Tədbirdə Yeni Azərbaycan Partiyası
Naxçıvan Şəhər Təşkilatının sədri Elman
Cəfərli Ulu Öndərin Azərbaycanın in-
kişafında, dövlətçiliyimizin qurulması
və möhkəmlənməsindəki tarixi xidmət-
lərindən danışıb. Qeyd olunub ki, Ümum-
milli Lider Heydər Əliyev Azərbaycan
təbiətinin və ekologiyanın qorunmasına
xüsusi diqqət yetirib, onun rəhbərliyi

ilə bu sahədə möhkəm qanunvericilik
bazası yaradılıb.
    Tədbirdə Nazirliyin partiya ərazi təş-
kilatının sədri İradə İbrahimovanın da
çıxışı olub. Diqqətə çatdırılıb ki, hər
zaman təbiətə həssaslığı ilə seçilən
Ümummilli Lider “Hər bir insan ağac
əkməlidir, becərməldir və böyütməlidir”
sözlərini ifadə etməklə, bütövlükdə, tə-
biəti qorumağı mühüm vəzifə sayaraq
demişdir: “Təbiət Allah tərəfindən ya-
radılıb və onu qorumaq bizim müqəddəs
vəzifəmizdir”. 
    Ümummilli Lider Heydər Əliyevin
2001-ci il 18 sentyabr tarixli Fərmanı
ilə Təbiəti Mühafizə Komitəsinin ba-
zasında yaradılan Ekologiya və Təbii
Sərvətlər Nazirliyinin qarşısında da
məhz həmin vəzifənin ardıcıl şəkildə
həyata keçirilməsi dayanır.
    Tədbirin sonunda ekologiya sahəsində
mövcud vəziyyətlə bağlı müzakirələr
aparılıb, iştirakçıları maraqlandıran su-
allar cavablandırılıb. 

- Gülcamal TAHİROVA

Ümummilli Lider Heydər Əliyevin 100 illik yubileyinə
həsr olunan tədbir

    Tarixboyu Ermənistanın beynəlxalq hü-
ququn norma və prinsiplərini kobud şəkildə
pozaraq, Azərbaycana qarşı soyqırımı və tə-
cavüzkar siyasəti nəticəsində on minlərlə
dinc azərbaycanlı kütləvi şəkildə, xüsusi iş-
gəncələrlə və amansızlıqla öldürülmüş, tarixi
və dini abidələrimiz məhv edilmiş, talan və
təhqir olunmuşdur.
    Azərbaycanın işğaldan azad edilmiş tor-
paqlarında həyata keçirilən genişmiqyaslı
bərpa və quruculuq prosesində aparılan qazıntı
və tikinti işləri zamanı  erməni vandalizminin
qurbanı olmuş, Birinci Qarabağ müharibəsi
dövründə Ermənistan silahlı qüvvələri tərə-
findən əsir və girov götürülərək müxtəlif iş-
gəncələrə məruz qaldıqdan sonra amansız-
casına qətlə yetirilən insanların basdırıldığı
kütləvi məzarlıqlar aşkar edilmiş və aparılan
araşdırmalar nəticəsində insan qalıqlarının
azərbaycanlılara aid olduğuna dair çoxsaylı
faktlar əldə edilmişdir. 
    Ermənistanın Azərbaycana qarşı kəskin
nifrət zəminində həyata keçirdiyi soyqırımı
siyasətinin təzahürü kimi avqustun 15-də iş-
ğaldan azad edilmiş Şuşa şəhərində növbəti
dəfə kütləvi məzarlıq aşkarlanmışdır. Kütləvi
məzarlığın Şuşa həbsxanasının ərazisində

çirkab suların yığılması üçün istifadə
edilən quyuda aşkarlanması qanunsuz ola-
raq həbsxanada saxlanılmış azərbaycanlı
mülki şəxslərin və hərbi əsirlərin dəhşətli
işgəncələrə, qeyri-insani rəftara məruz
qalaraq öldürülməsi faktını sübut edir. 
    Kütləvi məzarlıqda aparılan qazıntı
işləri nəticəsində 17 şəxsə aid edilən sü-
müklərdən 11-i bütöv, 6-sı isə skeletin
hissələri şəklində tapılmışdır. İnsan qa-
lıqlarına keçirilən ilkin baxış zamanı həmin
şəxslərin bədənləri üzərində güllələnmə iz-
lərinin olduğu, müxtəlif küt zərbələr endirildiyi,
kəsici-deşici alətlərdən istifadə edildiyi, habelə
başlarının bədəndən ayrı olaraq dəfn edildiyi
məlum olmuşdur. Ən dəhşətli faktlardan biri
də tapılan 6 nəfərin qalıqlarının qarın nahi-
yəsində nal mismarlarının aşkar olunmasıdır
ki, bu da həmin şəxslərin ağır işgəncələrə
məruz qalaraq qətlə yetirildiyini göstərir. 
    Qeyd etmək lazımdır ki, bundan əvvəl də
işğaldan azad edilən Ağdam rayonunun Sa-
rıcalı, Şuşa rayonunun Daşaltı, Xocavənd
rayonunun Edilli, Xocalı rayonunun Fərrux,

Füzuli rayonunun Yuxarı Seyidəhmədli, Kəl-
bəcərin Başlıbel kəndlərində və digər yaşayış
məntəqələrində kütləvi məzarlıqlar aşkar
edilmişdir.
    Ermənistanın beynəlxalq humanitar hüquq
normalarını pozmaqla törətdiyi cinayətlər
azərbaycanlılara qarşı nifrət siyasətinin, əsir
və girovlarla amansız rəftarının təzahürüdür. 
Təəssüf hissi ilə qeyd olunmalıdır ki, ermə-
nilər tərəfindən xalqımızın tarixboyu məruz
qaldığı soyqırımı aktlarına və etnik təmiz-
ləmənin dəhşətli miqyasına dair kifayət
qədər əsaslı sübut və dəlillər olsa da, sülh
və insanlıq əleyhinə olan bu cinayətlərə

beynəlxalq miqyasda hələ də adekvat reaksiya
verilməmişdir.
    İnsan hüquqlarının təmini kimi ali məqsədi
rəhbər tutaraq dünya ictimaiyyəti və nüfuzlu
beynəlxalq təşkilatlar tərəfindən Ermənistanın
beynəlxalq miqyasda mənfi təcrübə yaran-
masına səbəb olan, cəzasızlıqla müşayiət
olunan nifrət motivli əməllərinə münasibətdə
sərt mövqe nümayiş olunacağına, xalqımıza
qarşı törədilmiş çoxsaylı müharibə və insanlıq
əleyhinə cinayətlərə, habelə ölkəmizin tari-
xi-mədəni irsinə qarşı törədilmiş vandalizm
aktlarına beynəlxalq səviyyədə hüquqi qiymət
veriləcəyinə, fundamental insan hüquqlarının
kobud şəkildə pozulmasında təqsirkar olan
Ermənistanın tezliklə beynəlxalq hüquqi mə-
suliyyətə cəlb edilməsi ilə bağlı qəti addımların
atılacağına inanırıq.

Naxçıvan Muxtar Respublikasının İnsan 
Hüquqları üzrə Müvəkkilinin 

(Ombudsmanın) mətbuat xidməti

Şuşa həbsxanası ərazisində kütləvi məzarlığın aşkarlanması
faktı beynəlxalq hüquq normalarının pozulmasının sübutudur

İtmişdir
Ordubad şəhəri, S.Vurğun küçəsi ev 23-də yaşamış Ağalarov Nəsir

Mahmud oğluna məxsus evin 9 inventar nömrəli texniki pasportu itdiyin-
dən etibarsız sayılır.

***
Ordubad rayonunun Parağa kənd sakini İsayeva Səlbicahan Hüseyn-

qulu qızının adına olan JN-7C nömrəli “Torpağın mülkiyyətə verilməsinə
dair şəhadətnamə” itdiyindən etibarsız sayılır. 

     Azərbaycan Respublikası
Naxçıvan Muxtar Respublikası
Rabitə və Yeni Texnologiyalar
Nazirliyinin mühəndis-proqram-
çıları tərəfindən Ordubad Rayon
İcra Hakimiyyətinin internet saytı
müasir üslubda yenidən hazırla-
nıb. ordubad-ih.gov.az domen adı ilə yenilənmiş informasiya
resursu Azərbaycan Respublikası Xüsusi Rabitə və İnfor-
masiya Təhlükəsizliyi Dövlət Xidməti tərəfindən audit
olunduqdan sonra AzStateNet şəbəkəsində yerləşdirilib.
    Yeni informasiyalarla zənginləşdirilən sayt, həmçinin
funksionallıq və məzmun cəhətdən də əvvəlki versiya ilə
müqayisədə daha da təkmilləşdirilib. İstifadəçi rahatlığını
nəzərə alaraq veb-sayt müasir üslubda tərtib edilərək hər
bir istifadəçinin kompüterinin, planşetinin və ya mobil te-
lefonunun ekran ölçülərinə uyğun responsiv dizayn edilib. 
    Yenilənmiş internet səhifəsinin təhlükəsizliyinin təmin
olunması, axtarış sistemlərinə uyğunlaşdırılması və ön
sıralarda tapılması üçün nazirliyin mühəndisləri tərəfindən
zəruri texniki tədbirlər həyata keçirilib. Saytın domen
ünvanı da müvafiq qaydada yenilənməklə “gov.az” do-
meninə bağlı e-poçt adresi ilə (mail@ordubad-ih.gov.az)
təmin olunub. 

Naxçıvan Muxtar Respublikası Rabitə və Yeni Texnologiyalar 
Nazirliyinin mətbuat xidməti

Ordubad Rayon İcra Hakimiyyətinin rəsmi internet saytı yenilənib
    Heydər Əliyev Uşaq-Gənclər Yaradıcılıq Mərkəzində  filologiya
üzrə fəlsəfə doktoru, “Milli Mədəniyyətin Təbliği İctimai Birliyi”nin
rəhbəri Jalə Cəfərovanın müəllifi olduğu “Rəngləri danışdıran
adam” kitabının və eyniadlı filmin təq-
dimatı keçirilib.
     Dünya şöhrətli rəssam İbrahim Səfinin
125 illik yubileyinə həsr olunmuş tədbirdə
əvvəlcə Vətən uğrunda canından keçən
şəhidlərimizin ruhu bir dəqiqəlik sükutla yad edilib. Sonra çıxış
edən müəllif Jalə Cəfərova kitab və filmin ərsəyə gətirilməsində
məqsədin sənət fədaisi İbrahim Səfinin irsini  dünyaya tanıtmaq,
təbliğ etmək olduğunu bildirib.
     Tədbirdə çıxış edən Naxçıvan Muxtar Respublikası Mədəniyyət
Nazirliyi Aparatının İncəsənət və təhsil müəssisələri ilə iş şöbəsinin
müdiri İman Alırzayev İbrahim Səfinin həyat və yaradıcılığından
danışıb. 
    Sonra çıxış edənlər hər iki yaradıcılıq məhsulu ilə bağlı
fikir lərini bölüşüblər. Rəssamın qohumu Məhəbbət Səfiyeva
ailəsi adından  müəllifə minnətdarlıq edib.
    Tədbirin sonunda Jalə Cəfərova kitabın və filmin ərsəyə gəl-
məsində əməyi olanlara təşəkkürnamələr təqdim edib, Naxçıvan
Dövlət Filarmoniyasının Mahnı və Rəqs Ansamblının ifasında
yaddaqalan mahnılar səsləndirilib, aktyorlar tərəfindən rəssamla
bağlı səhnəcik nümayiş etdirilib, qonaqlara  kitab təqdim edilib.

Naxçıvan Muxtar Respublikası Mədəniyyət Nazirliyinin 
mətbuat xidməti

Görkəmli fırça ustasına həsr olunmuş kitab və filmin təqdimatı keçirilib


